
“Ёқут-2014” навларини 21 октябр муддатида экиш мақсадга 
мувофиқ бўлиб, Чимқўрғон метеостанцияси кўп йиллик маъ-
лумотларига кўра, бу муддатда экишдан олдин ёки кейин кузги 
ёғингарчиликлар тушади ҳамда уруғларнинг кузги муддатда 
униб чиқиши, ўсиши ва ривожланиши, юқори ва сифатли 

ҳосил шаклланиши ҳамда кузги-қишки намгарчиликлардан 
самарали фойдаланишга имконият яратилади.

Алишер ҚАРШИЕВ, 
мустақил тадқиқотчи,

Жанубий деҳқончилик илмий-тадқиқот институти.

ЭКИШ МУДДАТЛАРИ ВА ЭКИШ СХЕМАЛАРИНИНГ 
ШИРИН МАККАЖЎХОРИ ЎСИШИ, РИВОЖЛАНИШИ ВА 

ҲОСИЛДОРЛИГИГА ТАЪСИРИ
Аннотация: Мақолада ширин маккажўхорини такрорий экин сифатида турли экиш муддатларида ва турли 

экиш схемаларида экиб етиштиришнинг  ҳосилдорлиги ҳамда ҳосил сифатига таъсири келтирилган. 
Аннотация: В статье представлены данные по влиянию различных  сроков посева и схем посева  на урожайность 

и качество урожая сахарной кукурузы при выращивании в качестве повторной культуры
Abstract: The article presents data on the effect of different sowing dates and sowing patterns on the yield and quality of 

the sweet corn crop when grown as a secondary crop.

Кириш. Дунё аҳолисининг сон жиҳатдан кўпайиши ер 
юзида аҳолини озиқ-овқатига ва витаминга бой маҳсулотларга 
эҳтиёжи ортиб боришига сабаб бўлади. Бу эҳтиёжни 
қондиришнинг бирдан-бир йўли озиқ-овқат экинларининг 
турини кенгайтириш, юқори ҳосилли нав ва дурагайларини 
жорий қилиш, мақбул экиш муддатларини, экиш схемала-
рини ҳамда ҳар хил тупроқ-иқлим шароитларда юқори ва 
сифатли ҳосил олишни таъминловчи агротехнологиясини 
яратишдир[2].

Ширин маккажўхори таркибида 4-17% оқсил, 12-30% крах-
мал, 5-17% қанд, 1,2-1,9% мой, 19-24% углевод, 10-23% дек-
стрин сақлаши аниқланган. Ширин маккажўхори дони энерге-
тик калорияси миқдори бўйича сабзавотлар ичида биринчи 
ўринда туради, унинг бир килограмм донида 857, кўк нўхатда 
323, гул карамда 332 калория мавжуд. Шунинг учун ҳам 
ширин маккажўхори дунё зироатчилигида муҳим аҳамиятга 
эга бўлган қадимги экинлардан бири ҳисобланади [1]. Унинг 
ҳамма қисмлари, айниқса, дони муҳим хўжалик аҳамиятга эга 
маҳсулот бўлиб, таркибида оқсил, углевод, ёғ ва витаминлар-
га бой бўлганлиги сабабли озиқ-овқат саноатида қимматли 
хомашё сифатида кенг фойдаланилади. Ширин маккажўхори 
сўтаси думбул вақтида консерваланган, қайнатилган ҳолда, 
баъзан қўрага кўмиб истеъмол қилинади[4]. 

Тадқиқот жойи, объекти ва услублари. Тадқиқотларни 
амалга ошириш учун  дала тажрибалари Бухоро вилояти 
Бухоро туманидаги фермер хўжаликларининг эскидан 
суғориладиган тупроқлари шароитида ўтказилди. Тажриба-
ларда ширин маккажўхорининг маҳаллий ҳамда хориждан 
келтирилган 12 та  нав ва дурагайлари такрорий экин си-
фатида етиштирилди. Бухоро вилоятининг тупроқ иқлими 

шароитига мослиги бўйича Мазза, Замин, навлари, Megaton 
F1, Union F1 дурагайлари ажратилди[3]. Ажратилган нав ва 
дурагайлар мақбул экиш муддатлари ҳамда мақбул экиш схе-
маларида ўстирилиб,  ўсимликларнинг ўсиши, ривожланиши, 
ҳосилдорлиги, ҳосилнинг  сифат кўрсаткичлари баҳоланди.

Тадқиқот натижалари. Тадқиқотларимизда ширин 
маккажўхорининг ажратилган 2 та нав ҳамда 2 та дурагайи  
3 та муддатда (25.06; 05.07; 15.07;) ва 6 та экиш схемаси-
да (60х20; 60х25; 60х30; 70х20; 70х25; 70х30;) ўстирилиб 
1 та мақбул экиш муддати (05.07) ва  2 та мақбул экиш 
схемаси (60х30; 70х25;) аниқланди.  Бунда фенологик ку-
затувлар ва биометрик ўлчовлар шуни кўрсатдики, ширин 
маккажўхорининг ажратилган нав ва дурагайлари 5 июл 
муддатда экилганда униб чиқиши 7-8 кунни ташкил этиб, 
экиш схемалари ўртасида  кескин фарқланмади.  Нав ва 
дурагайлараро нисбатан эрта униб чиқиш  Замин нави ҳамда 
Union F1 дурагайида қайд этилди. Megaton F1 дурагайи ва 
Мазза навининг уруғлари эса нисбатан кечроқ  униб чиқди. 
Чинбарглар ҳосил қилишда ҳам униб чиқиш сингари қонуният  
сақланиб қолди. Дастлаб Замин, Мазза, Union F1 кабиларда,  
сўнгра Megaton F1 дурагайида қайд этилди. 

Тажрибаларимизда ўрганилган ширин маккажўхори нав 
ва дурагайларида рўваклаш асосан  5-8 август  кунлари 
қайд этилиб, рўваклаш экиш муддати ҳамда экиш схемасига 
қараб сезиларли даражада фарқланди. Яъни  экиш схемаси 
қисқарган сайин ширин маккажўхори ўсимликларида рўваклаш 
даври ҳам тезлашганлиги намоён бўлди. Шунинг билан бир 
қаторда, сўталарнинг шаклланишига ҳам экиш схемасининг 
таъсири кўзатилиб, экиш схемалари қисқариб, ўсимликлар 
зичлаштириб экилганда иккинчи ва учинчи сўталар тўлиқ 

шаклланмай қолганлиги ёки шаклланганда ҳам дон қаторлари 
тўлиқ бўлмаган ва майда нотовар сўталарнинг ҳосил бўлиши 
кузатилди. Ўрганилган ширин маккажўхори нав ва дурагай-
лари 60х30 ва 70х25 см схемада такрорий экин сифатида 
ўстирилганда сўта узунлиги 24,1-26,2; 24,4-26,8 см ни, сўта ди-
аметри  4,9-5,8;  5,0-5,9 см ни, сўта айланасидаги дон қаторлар 
сони 15,7-21,2; 15,8-22,1 қаторни, сўтанинг бир қаторидаги  
донлар сони 38,7-46,2; 39,0-46,9 донани ташкил этди.  

Такрорий экин сифатида етиштирилган ширин 
маккажўхорини маҳсулдорлик кўрсаткичлари бўйича таҳлил 
қилинди, бунда нав ва дурагайлараро бир дона сўтанинг ҳўл 
вазни 327,6-363,0 граммни ташкил этди. Сўтадан сут-мум 
пишиш давридаги ҳўл дон чиқими аниқланганда бу кўрсаткич 
Мазза навида 247,8-251,0 грамм ёки 64,6-65,9 фоиз, Замин 
навида 255,5-263,7 грамм ёки 67,2-69,9 фоиз, Union F1  ду-
рагайида 282,1-283,5 грамм ёки 67,0-69,1 фоиз, Megaton F1 
дурагайида 255,3-255,7 грамм ёки 65,6-67,7 фоиз бўлганлиги 
қайд этилди. 

Такрорий экинда ширин маккажўхори нав ва дурагайла-
рининг кўк поя ҳосилдорлиги экиш схемасига боғлиқ ҳолда 
фарқланиб 60х30 см схемада  14,2-19,8 тоннагача, 70х25 см 
схемада  14,8-20,7 тоннагача ошиб борди. Бунда  энг юқори 
кўк поя ҳосилдорлиги Union F1 дурагайида қайд этилиб гек-

таридан  19,8-20,7  тоннани ташкил этди.
Ширин маккажўхорининг Бухоро вилояти тупроқ-иқлим 

шароитида такрорий экин сифатида ўстиришга мос нав 
ва дурагайлари турли муддат ва турли экиш схемаларида 
ўстирилганда сут-мум пишиш давридаги сўта ҳосилдорлиги 
8,3-12,4 тоннани ташкил этди. Бунда энг юқори сўта 
ҳосилдорлик кўрсаткичи  60х30 ва 70х25 см схемаларда 5 
июл муддатида экилганда кузатилиб,  Замин навида  10,4-11,2 
тонна, Мазза навида 10,1-10,7 тонна, Megaton F1 дурагайи-
да 12,6-13,5 тонна,  Union F1 дурагайида 13,6-14,4 тоннани 
ташкил этди. 

Хулоса. Шунингдек, Бухоро вилояти шароитида такрорий 
экин сифатида  ширин маккажўхори нав ва дурагайларини  
60х30 ва 70х25 см схемаларда 5 июл муддатида етиштириш 
ҳар гектар ердан 15 073 000-25 019 700 сўмгача соф да-
ромадни ҳамда 99,7-142,4 фоиз рентабеллик даражасини 
таъминлар экан.

Идрок РАХМАТОВ, таянч докторант,

ХОРАЗМ ВИЛОЯТИНИНГ ТАБИИЙ-ИҚЛИМ ШАРОИТИГА 
МОС ЖЎХОРИ НАВЛАРИ УРУҒЧИЛИГИНИ 

ТАШКИЛ ЭТИШ ЙЎЛЛАРИ
Аннотация. Мақолада Хоразм вилоятининг табиий-иқлим  шароитига мос жўхори навлари уруғчилигини ташкил 

этиш  йўллари бўйича чора-тадбирлар ишлаб чиқилган ва уни етиштириш бўйича маълум тавсиялар берилган. 
Ушбу тавсияларни амалиётга татбиқ этиш вилоятда чорвачилик тармоғи озуқа базасини мустаҳкамлашда муҳим 
аҳамиятга эга эканлиги ёритиб берилган.

Аннотация. В статье разработаны мероприятия по организации первичного семеноводства сортов сорго, 
подходящих для природно-климатических условий Хорезмской области, и даны определенные рекомендации по его 
возделыванию. Внедрение данных рекомендаций  в практику имеет важное значение в укреплении кормовой базы 
животноводческой отрасли региона.

 Abstract. The article developed measures for the organization of primary seed production of sorghum varieties suitable 
for the natural and climatic conditions of the Khorezm region, and certain recommendations were given for its cultivation. 
The implementation of these recommendations into practice is important in strengthening the fodder base of the region’s 
livestock industry.

Маълумки, Республикамизнинг шимолий вилоятларидан 
ҳисобланган Хоразмда тупроқ-иқлим шароити оғирроқ бўлиб, 
сўнгги уч йилда об-ҳавонинг иссиқ келиши, сув тақчиллиги, 
гектаридан етиштирилаётган экинлардан олинадиган дон 

ҳосилдорлиги ва яшил массасининг камлиги, турли касаллик 
ва зараркунандалар билан зарарланиш ҳолатларининг ортиб 
бориши ва бошқа сабаблар туфайли чорвачилик тармоғининг 
озуқа базасини кўпайтириш масаласида бир қатор муаммолар 


